
Pouco despois pasamos por Xaxán. A parroquia de Santa María da 

Saleta de Xaxán aparece no ano 1890 cando se suprimiu a parroquia 

de San Cristovo da Pena. Fíxose unha nova igrexa e hai tamén unha 

capela adicada a San Bieito. Tamén se festexa a San Cristovo.

O percorrido pasa polas catro 

cruces de pedra que existen hoxe 

na parroquia referidas a supostas 

matanzas da guerra carlista: a da 

Reboira, a das Abileiras, a do 

Ballote e a de Casas Novas.

Teremos que cruzar o rego de 

A l f o n s e l l e  p o r  u n h a  v e l l a 

congostra e seguiremos en ascenso 

por fermosos sendeiros ata o 

monte de Valiño. Despois iremos 

cara á igrexa de Goiás pasando 

preto do Campo do Malato, 

deixando unha mámoa á esquerda. 

Continuamos por diante da antiga 

casa reitoral de Goiás, polo campo 

da festa e por un fermoso cruceiro.
O tramo f inal  deste 

roteiro vai polo monte 

d e  G a r c í a  S á n c h e z 

pasando a carón dunha 

mámoa. Despois dun 

lixeiro descenso chégase á 

carballeira do Rodo onde 

está instalada unha mesa 

de pedra monumental e 

onde hai varias esculturas 

de ferro cheas de fantasía. 

Baixamos por un vello 

camiño cara ó portalón 

d o  p a z o  d e  G a r c í a 

Sánchez. Cruzamos a rúa 

da Ponte e voltamos ao 

punto de partida.

A igrexa de Goiás é 

unha das xoias do 

r o m á n i c o  q u e 

temos en Lalín. 

Paga a pena deterse 

a admirar moitos 

dos seus detalles e o 

seu interior.

A ruta continúa polo 

lugar de Pareizo onde 

e s t á  a  c a p e l a  d a s 

Angustias fieta polos 

veciños hai 35 anos.

